Apirilaren 6a
Unión del Pueblo Navarro talde parlamentarioari (UPN) atxikitako foru parlamentari Alberto Catalán Higueras jaunak idatziz erantzuteko galdera egin du (9-17/PES-00096). Hauxe da Nafarroako Hezkuntzako kontseilariaren erantzuna: 
Lehenengo galderari dagokionez, Hezkuntza Departamentuak irakasleari laguntzeko zentroei, Iruñekoari izan ezik, lehen hezkuntzako 4. mailako eta derrigorrezko bigarren hezkuntzako 2. mailako zentsu erako ebaluazio diagnostikoaren probak igorriko dizkie. ILZek martxoaren 27tik 31ra doan astean jasoko dituzte proba horiek. Iruñeko ILZari atxikitako ikastetxeek Hezkuntza Departamentuan jaso beharko dute materiala.
Materialaren kontrola errazteko, Ebaluazio eta Kalitate Atalak ILZ bakoitzari zerrenda bat igorri dio ikastetxe bakoitzaren araberako pakete-kopuruaren banaketari buruz, bereiziz, alde batetik, lehen hezkuntzako 4. mailako paketeak, etiketa berdea dutenak, eta, bestetik, DBHko 2. mailako paketeak, etiketa horia dutenak. 
Ikastetxeak apirilaren 10ean, 11n, eta 12an joanen dira materialaren bila dagokien ILZra edo Hezkuntza Departamentura.
Materialaren bilketa kudeatzeko, bilketa sinaduren bitartezko kontrolatzeko dokumentu bat ere sortu da, non berriz ere lehen hezkuntzako 4. maila eta DBHko bigarrena bereizten baitira. 
Dokumentu horrek 1. eranskina du izena, eta hartan ILZ bakoitzari igorritako pakete kopurua agertzen da.
Bigarren galderari dagokionez, Ebaluazio eta Kalitate Atalak, NHBBZrekin koordinatuta, honako jarduketa hauek egin ditu:
· Hezkuntza premia bereziak dituzten ikasleak dauzkaten eta ikasle horiek lehen hezkuntzako 4. mailako eta derrigorrezko bigarren hezkuntzako 2. mailako EDUCA eskola-kudeaketako programan erroldatuta dituzten ikastetxe guztietako orientatzaileekin harremanetan jarri gara, probaren egokitzapenak pertsonalizatzeko eta, hartara, kanpoko ebaluazio inklusibo bat egin ahal izateko. 
· Behar diren kanpoko egokitzapenak egitea.
Hurrengo taulan, egokitu diren probak ageri dira; hezkuntza mailaren eta hezkuntza premia bereziaren motaren arabera egin dira egokitapen horiek.

Bestetik, ikastetxeek beraiek aurreikusiko dituzte eta ezarrik dituzte egokitzapen horiek aplikatzeko behar diren laguntzak, Ebaluazio eta Kalitate Atalak ikastetxeei igorritako Jarduketa Protokoloan jasotako jarraibideen arabera.
Zuzendaritza-taldeek kontuan hartuko dituzte bidezko diren egokitzapenak, eta egoki antolatuko dituzte erabili beharreko espazioak eta denborak. 
Hezkuntza premia bereziak dituzten ikasleentzat neurri egokienak ezarriko dira probak aplikatzeko baldintzak haien beharrizanetarako egokiak izan daitezen. Ikasleak curriculum-egokitzapen aipagarri bat daukanean, egokitzapen eta maila horren arabera ebaluatuko da. Egin beharreko egokitzapenak orientatzaileak egindako txosten psikopedagogikoan oinarrituko dira, eta ikastetxeak berak ikasle horren ebaluazio-prozesuetan egiten zituen egokitzapenen araberakoak izanen dira.
Zuzendaritza-taldeak edo/eta orientatzaileak, bere garaian, egin beharreko egokitzapenei buruzko xehetasun guztiak emanen dizkiete probak aplikatu behar dituztenei eta, kasua bada, zuzentzaileei. 
Eta, azkenik, hirugarren galderaren erantzuna:
2015-2016 ikasturtea
Lehen hezkuntzako 6. mailako etapa-amaierako ebaluazioa.
Lehen hezkuntzako 6. mailan, 2015-2016 ikasturtean, guztira 6.686 ikasle zeuden matrikulatuta, eta ikasle horiei zuzendu zitzaien etapa-amaierako ebaluazioa. 
2015-2016 ikasturtean lehen hezkuntzako 6. mailan matrikulatuta zeuden ikasle guztiek banakako ebaluazioa egin beharra zuten. Hiru kasu aurreikus ziren (hurrengo 1. 2. eta 3. atalak) zeinetan ez baitzen egokitzapenik egin behar.
1. Sarbideetako eta antolamenduko egokitzapenek eragina izan zezaketen proben formatuan eta aurkezpenean, haiek egiteko denboran, espazioan eta banaketan, ingurunean (argiteria, akustika...), proba egiteko jarraibideetan, erantzuteko moduan (baliabide teknologiko egokituak eta eskuragarriak...) eta abar. Kasu horietan guztietan, emaitzak Educa aplikazioan sartu ziren modu normalizatuan.
2. Lehen hezkuntzako 6. mailan ari ziren ikasleak, lehen hezkuntzako 5. mailako matematika edo/eta hizkuntza arloei zegozkien ikaskuntzak gainditzeko errekuperazio-planak egiten ari zirenak (PR5). Ikasle horiek probak normaltasunez egin zituzten, eta haien emaitzak Educa aplikazioan sartuko dira modu normalizatuan.
3. Curriculum-atzerapena duten ikasleak, lehen hezkuntzako 6. mailan ikasten ari zirenak eta lehen hezkuntzako 4. mailako edo lehenagoko mailetako matematika eta hizkuntza arloei (gaztelania edo euskara, D ereduan) zegozkien ikaskuntzak gainditzeko errekuperazio planak egiten ari zirenak. Ikasle horiek beren gaitasunari edo curriculum-mailari egokitutako ebaluazio probak egin zituzten, eta emaitzak ez dira sartuko Educa aplikazioan. 
Kasuistika hori duten ikasleek lehen fase batean proba bera egin ahal izan zuten, gainerako ikasleen baldintza berdinetan, eta behin saioa amaituta, bigarren fase batean, proba egiten jarraitu zuten behar zituzten egokitzapenekin. Zentroa izan zen egokitzapenak modu pertsonalizatuan egin zituena. Txosten banakatua modu pertsonalizatuan idatzi zen, eta lortutako ikaskuntza- eta ebaluazio-estandarren lorpena adierazi zen hartan, bai eta etapako zein mailari buruzkoak ziren ere. 
4. Ikastetxe bakoitzean, premia bereziak dituzten ikasleentzat neurri egokienak ezarri ziren probak aplikatzeko baldintzak haien beharrizanetarako egokiak izan zitezen. Ikasleak curriculum-egokitzapen aipagarri bat bazeukanean, egokitzapen eta maila horren arabera ebaluatu zen. Egin beharreko egokitzapenak orientatzaileak egindako txosten psikopedagogikoan oinarritu ziren, eta ikastetxeak berak ikasle horren ebaluazio-prozesuetan egiten zituen egokitzapenen araberakoak izan ziren. Kasu horietan, emaitzak ez dira sartuko Educa aplikazioan.
Hurrengo taulan, emaitzak EDUCA plataforman sartu zireneko ikasleen datuak ematen ditugu:
	
	2015-2016 ikasturtea. Lehen hezkuntzako 6. maila

	
	N
	%

	Matrikula osoa
	6.686
	100

	EDUCAn emaitzak dituzten ikasleak
	6.334
	94,74

	EDUCAn emaitzarik ez duten ikasleak
	 352
	5,26


2015-2016 ikasturtea
Zentsuaren araberako ebaluazio diagnostikoa DBHko 2. mailan.
Bigarren Hezkuntzako 2. mailan, 2015-2016 ikasturtean, guztira 6.800 ikasle zeuden matrikulatuta. Guztizko kopuru horretan sartu ziren, halaber, curriculum egokituko programan (CEP) ikasi zuten ikasleak, eta kasu horretan bi egoera bereizten dira: eskolak ikastetxeetan hartzen dituztenak eta irabazi asmorik gabeko erakundeetan eskolatuta daudenak. CEPeko 218 ikasleak salbuetsitzat jo ziren ebaluazioaren emaitza estatistiko orokorrak kalkulatzerakoan.
 Ebaluazio guztietan bezala, ikasle batzuek probak baldintza egokietan egiteko ezintasun teknikoa daukate; hori dela eta, salbuespeneko hiru arrazoi ezarri ziren: 
· Probako hizkuntza ez ezagutzea, gure hizkuntza sisteman sartu berria izateagatik (urtebete baino gutxiago).
· NHBBZren zentsuan jasotako desgaitasun psikiko edo intelektuala edukitzea.
· Mugimenduko desgaitasun edo desgaitasun sentsoriala izatea, probak egitea galarazten badute.
Irizpide horiek aplikatuta ikasgela arruntetan eskolatutako 183 ikasle salbuetsi ziren; hori dela eta, probak 6.399 ikasleri egin behar zitzaizkiela zehaztu zen.
Hurrengo taulan ematen ditugu zentsu izaera eta egindako ebaluazioaren zabaltasuna epaitzeko aukera ematen duten datuak:
	
	2015-2016 ikasturtea. Bigarren hezkuntzako 2. maila

	
	N
	%

	Matrikula osoa
	6.800
	% 100,00

	CEPa duten ikasleak
	218
	% 3,21

	Ikasle salbuetsiak, irizpideak aplikatuta
	183
	% 2,69

	Amaierako populazioa
	6.399
	% 94,10

	Kanpoan zeuden ikasleak
	50
	% 0,78

	Proba egin duten ikasleak
	6.349
	% 93,37

